
 

 

COVID-19 Pablik Helt Infomesen 
Seveliens blong COVID-19 long 

Vanautu 

Ki Infomesen: 

• Disis seveliens blong COVID-19 hemi stap tekem ples long tedei long Vanuatu, tru long 
koleksen blong infomesen long ol diferen ples , olsem long ol helt klinik, hospitol, mo ol 
Famasi mo tu ol test blong laboratori. 

• Hemi impoten blong everiwan i mas folem ol instraksen mo gaedens blong Ministri blong 
Helt blong kipim olgeta wan mo narafala i stap seif. From yumi nogat eni keis long kaontri yet, 
koleksen blong ol data, intaviu, test, kwarantin mo aesolesen, everi samting ia oli ol prikosen 
meja nomo blong aedentifae eni potensel keis.  

• Be sapos oli intaviu wan man, testem hem o rikewestem hem blong aesoletem hem wan, ol 
meja ia oli prikosen meja nomo, mo hemi no minim se peson ia i gat COVID-19. Laboratori 
test nomo hemi i save konfem se wan peson i kasem COVID-19.  

• Wan bigfala impoten privensen meja blong ol komuniti oli kariaot hemi abaot ‘ol faev samting 
blong mekem’: (1) olsem wasem han oltaem; (2) kaveremap nus mo maot blong yu taem yu 
kof o snis; (3) stap 1 mita longwe long narafala man, (4) no tajem ae, nus mo maot blong yu 
(5) sapos yu  fiva, kof o no save pulum gud win, go long wan helt fasiliti we I stap kolosap 
long yu  

 
Ministri blong Helt, I stap wok had blong ensua se Vanuatu I seif long COVID-19. Yumi 
fotunet from yumi no gat wan positiv keis yet blong COVID-19 long Vanuatu, mo yumi 
wantem asurem ol komuniti blong yumi se mifala I stap mekem everi samting we I posibol 
blong protektem Vanuatu. 

Long taem blong wan aotbrek wan disis (sik) I save spred insaed long komuniti, mo Ministri 
blong Helt bae hemi kondaktem wan disis seveliens. Be wanem hemi ‘disis seveliens’ o 
‘seveliens blong wan sik’? Hemia hemi wan proses blong sistematik mo kontiniu koleksen, 
analisis mo intapretesen blong ol data we oli rilet long helt. Mo yumi usum ol data blong 
monitorem o folemap whu ia we I kasem infeksen, olsem wanem nao hemi kasem infeksen ia, 
mo blong priventem ol pipol blong no kasem sik.  

Wan tim blong ol ekspet I stap wok long Ministri blong Helt mo long ol provinsel helt sevis blong 
monitorem ol simtom blong COVID-19. Yumi kat finis wan sistem we I stap blong priventem 
spred blong sik, sapos yumi ditektem wan keis. Ol mein aktiviti oli inkludum keis investikesen, 
kontak tresing mo seveliens blong ol koleksen blong ol data.   

 
Keis investikesen 

Keis investikesen hemia, hemi taem we yumi traem blong faenem aot moa infomesen bong wan 
man we ol simtom blong hem hemi konsisten o stret wetem COVID-19, mo tu hemi bin gat 
kontak wetem samwan we hemi sik long COVID-19 o hemi travel long wan kaontri we I gat keis 
blong sik ia.  

Anda long seveliens, yumi kolem wan peson wan ‘saspek keis’ – hemi minim se, peson ia hemi 
klia long klinikel mo narafala krateria (hemi inkludum ol samting olsem, wan i travel long wan 
kaontri we COVID-19 hemi spred bigwan long hem) mo yumi wantem investiketem bakegen 
blong ditemaenem sapos oli gat COVID-19. Keis investikesen hemi involvem wan intaviu mo 
wan laboratori test blong COVID-19. Sapos wan test i positiv oli kolem se hemi wan ‘konfem 
keis’. 

Proses blong keis investikesen hemi use blong karem tugeta ol plante infomesen we i posibol 
blong priventem ol narafala pipol oli no kasem infeksen sapos oli faenem se peson ia I gat wan 
positiv test long COVID-19. Exampol wan peson we hemi sik bae oli askem hem blong i 
aesoletem hem kasem taem hemi kasem test risalt blong hem, hemia i minim blong seperetem 
hem wan blong hemi no save infektem ol narafala wan (luk long ‘Kwarantin mo Aesolesen 
Infomesen Pepa’). Hemia hemi wan prikosen meja yet; laboratori test bae hemi konfem se peson 
i kasem infeksen o nogat.  

 
Kontak Tresing  

Kontak tresing hemi proses blong faenem aot ol pipol we oli maet gat kontak wetem wan 
konfem o saspek keis blong COVID-19. Taem oli faenem aot se wan man we hemi wan saspek o 
konfem keis blong COVID-19, bae yumi kolektem infomesen abaot hu ia oli bin gat klosap 
kontak wetem long sam dei bifo oli gat ol symptom kasem taem blong intaviu.  
 
Ol klosap kontak ia bae seveliens tim i folemap mo askem blong stap long ‘kwarantin’, we i 
minim se bae oli restriktim ol muvmen blong ol long 14 dei blong priventem eni mo transmisen 
(luk long ‘Kwarantin mo Aesolesen Infomesen Pepa’. Yumi save se sam pipol oli no shoem 
simtom blong COVID-19. Hemi veri impoten se ol kontak oli folem ol kwarantin meja iven sapos 
oli no gat simtom blong ensua se i gat monitoring blong helt blong ol mo ol pipol oli no 
transmitim vaeras long ol narafala pipol.  

 
Sindromik Seveliens 

Antap long ol testing long ol pipol mo kondak blong intaviu, yumi kolektem tu ol infomesen long 
plante sos blong luk sapos i gat sam narafala ‘siknal’ blong transmisen blong sik ia long 
komuniti. Hemia hemi useful taem hemi no gat inaf testing i avelebol. Kasem naoi a, yumi 
kolektem ol data long ol ples olsem: 

• Hospitol (inkludum VCH mo araon long Vanautu) – yumi kolektem infomesen long ol pipol 
we oli stap long hospitol mo we ol simtom blong olgeta I konsiten/semak wetem COVID-19, 
olsem fiva o no save pulum gud win mo niumonia (strong kof);  

• Helt Klinik (pablik mo praevet) long Port Vila mo araon long Vanautu – yumi kolektem ol 
infomesen long ol pipol oli kam long helt klinik wetem ol simtom we oli konsisten/semak 
long COVID-19 olsem fiva o no save pulum win gud.  

• Famasi – yumi kolektem tu infomesen long ol namba blong ol pipol we oli askem 
paracetamol, from hemia hemi wan narafala siknal se pipol oli bin sik.  

Sapos i gat wan inkris long ol infomesen sos, bae yumi mekem wan investikesen blong faenem 
aot risen blong hem.  
 

Ol ki stamba/toktok: 

• Disis Seveliens (o seveliens blong wan sik): Hemia hemi wan proses blong sistematik mo 
kontiniu koleksen, analisis mo intapretesen blong ol data we oli rilet long helt. Mo ol 
infomesen ia oli kolektem olgeta long ol diferen ples olsem helt fasiliti, hospitol mo famasi. 

• Keis Investikesen: Seveliens tim I kondaktem intaviu blong faenem aot moa infomesen long 
wan man we I gat simtom we hemi stret wetem COVID-19 mekem laboratori test blong 
faenem aot risen blong hem.  

• Kontak tresing: Hemi wan proses blong faenem aot pipol we oli maet gat kontak wetem wan 
konfem o saspek keis long COVID-19. 

• Saspek keis: Hemi wan man we igat ol simtom we oli konsisten/semak wetem COVID-19 mo 
hemi mitim ol epidemiolojikol kraeteria, mo tu oli bin investiketem hem long COVID-19. 

• Konfem Keis: Wan man we laboratori test blong hem, hemi positiv. 

• Test: Long Vanuatu, test long wan man blong simtom blong COVID-19 hemi rikwae wan test 
blong laboratori. Luk long Pablik Helt Infomesen pepa abaot ‘Test blong COVID-19 long 
Vanuatu’ 

